
Comunicadu de s’ASD Belvedere Villasalto F.C.  
Sunt colados chimbe annos dae s'ùrtima 
partira de fùbbalu in domo. Duos annos a 
oe, cando beniat torrada a fraigare 
s'iscuadra, cun s'obietivu de torrare a 
giogare in su campu nostru, ischìamus chi 
diat èssere istada una partida longa. Sunt 
istadas duas  istajones longas a largu dae 
is muros nostros, portadas a in antis dae 
diversos assòtzios cun sacrifìtzios 
personales e econòmicos medas. 

Oe podimus annuntziare chi amus bintu 
s’iscumissa e lòmpidu s'obietivu 
printzipale, faghende torrate s'iscuadra a 
domo, e torrende a dare s'oportunidade a 
totus de partetzipare e bìvere su fùbbalu 
giogadu in sa pitica bidda nostra. 

 

EJA, S'ISCUADRA DE FÙBBALU DE BIDDESATU TORRA A DOMO! 

Sighimus su percursu printzipiadu in FIGC s’annu coladu in su campionadu de 3° Cat., (regordamus 
chi semus pro s’ora s'ùnica iscuadra iscrita in totu su territòriu de su Gerrei), isperende de 
megiorare sa tertza positzione in classìfica otenta in  s'istajone colada. 

Oe nos intendimus obligados de torrare gàtzias a beru a totus cussos chi ant rèndidu possìbile 
custu traguardu importante, fintzas cun sa prus pitica atzione: s'Iscuadra (formada isceti dae 
giòvanos de Biddesatu) chi at bòlidu custu traguardu e nche at crèidu finas a sa fine, a 
s'Amministratzione Locale, a is Sponsor, is atividades produtivas locales e nono, a totu is Assòtzios 
de bidda, a totu is ersones chi ant contribuidu cun dinari, a totus Tifosos chi in custas istajones ant 
sighidus'iscuadra foras de domo! 

Como collimus s'ocasione pro invitare a totu sos cuntzitadinos e nono, is tifosos a partetzipare e a 
nos sustentare pro cantu possìbile in su percursu nostru. 

In regordamus  chi chie cheret podet agiudare s’iscuadra faghende parte de s'assòtziu mediante 
cuota assotziativa, o cun lassas voluntàrias.  


